
 一句話      潘艷姿

一個國家，若愈注重禮教、禮儀，伊的語言自然道變到較幼膩，顧謙的話嘛會較濟，而且是真自然變成一種習慣性的表達。                      

可比咱有一句真讚的話，以前的人真捷講，即句話通常是用置較正式的場合，若需要發言，順序卜安怎排，道真有學問囉，準講逐個份量差不多，或者是有人比咱「較大仙」，為著表示尊重，一句：『歹勢！我較佔懸』道會出現；另外一種情形，是猶未輪著咱發言，但是因為有特殊狀況，要求先「插花仔」，若上台嘛會踏話頭講：『歹勢！我較佔懸』。

即句話干若六字，道會當充分表達出：兼顧別人、招呼人、尊重人的意涵，卻未予人感覺囉嗦、假仙、無格，實在真好用擱有深度。

可惜！即句話毋知對當時，開始逐逐失落，變到罕即聽著，顛倒是加一堆『逐遍攏佔懸』，卻渾然不知的人， 此風不可長也！咱曾經有者寶貴好用的話，是別人想卜學道學未來，咱哪會當毋知寶惜？ 

